Partneriaeth Eco Dyffryn Dyfi Eco Valley Partnership

Cofnodion y Cyfarfod Cyffredinol Blynyddol a gynhaliwyd ar 19/6/2003 ym Mhlas Dolguog
Aelodau oedd yn bresennol: Nicola Dunkley (yn Cadeirio), Arfon Hughes, Ann MacGarry, Judy Jenkins (Siambr Fasnach Machynlleth), Kelvin Jenkins, Shelagh Hourahane, Michael Parish, Brian Kelly, Pat Hellen, Gwesyn Davies, Paul Allen (y Ganolfan Dechnoleg Amgen), Rachel Behan (Daear Elfennol), Jan Morgan, Andrew Rowbottom, Richard Rhodes, Frances Voelcker, Nick Smyth, Aled Griffiths, Sioned Pugh, Guy Pargeter, Tom Brown, Marit Olsson, Charles Arch, Nat Taplin, Anthony Rhodes, Ursula Byrne, Tom O’Kane, Teresa Walters, Andy Rowland

Hefyd yn bresennol: Peter James (Awdurdod Datblygu Cymru), Ruth Owen, Sonia Kuznetsov, Eurwen Pierce Jones
Ymddiheuriadau: Martin Ashby (Cyngor Tref Machynlleth), Hugh D Jones (Cyngor Cymuned Glantwymyn), Helena Earnshaw, Joyce Borgs, Jane Rigby, Nigel Dudley, Sue Stolton, Mick Bates, Kestrel Maranta, Clive Thomas, Gill Jones, Andy Bull (Cyngor Sir Powys), Michael Bunney (Gŵyl Cefn Gwlad), Bill Henderson (Parc Cenedlaethol Eryri), Ifer Gwyn, Bev Barratt (Cyngor Cymuned Corris), Myra Francis (Gweithredu Cymunedol Machynlleth a'r Cylch), Will Lloyd Williams, Peter Harper, Cyril Evans (Cymunedau yn Gyntaf), Peter Jones (Ynyslas), John Harrington (Cymdeithas Mudiadau Gwirfoddol Powys)
1. Cymeradwywyd cofnodion y Cyfarfod Cyffredinol Blynyddol a gynhaliwyd ar Fai 9fed 2002: y cynnig gan Ursula Byrne a Charles Arch
2. Cyflwynodd Andy Rowland a Marit Olsson y Cyfrifon Blynyddol ar gyfer y flwyddyn lawn o 1/9/2002 hyd 31/8/2002 ac yr gyfer y cyfnod o 1/9/2002 hyd 31/3/2003. Derbyniwyd y ddau. Fe’u cynigiwyd gan Tom Brown ac Aled Griffiths.

3. Cyflwynodd Nicola Dunkley adroddiad ar ran y Cyfarwyddyddion, yn nodi fel a ganlyn:

· Mae ecodyfi wedi llwyddo i symud i agenda adfywio fwy cyffredinol ac mae’r symudiad i Dŷ Bro Ddyfi yn symboleiddio a chadarnhau hyn
· Enillodd gwaith ynni ecodyfi (mewn partneriaeth â Chyngor Sir Powys, Asiantaeth Ynni Powys, Awdurdod Datblygu Cymru a’r Comisiwn Coedwigaeth) ddwy wobr nodedig yn ystod 2002. Fe’i dyfarnwyd yn bartneriaeth gwledig gorau gan y Comisiwn Ewropeaidd yn ei ‘Ymgyrch Sefydlu Ynni Adnewyddadwy’ a rhoddodd y Sefydliad Cynllunio Trefol Brenhinol eu gwobr ‘Cynllunio er Cynaladwyedd’ i’r prosiect.

· Roedd ein cymorth i Bro Dyfi Community Renewables Ltd yn allweddol yn natblygiad eu tyrbin gwynt yng Nghilgwyn ac roedd yr achlysur a drefnwyd i ddathlu’r agoriad yn un o uchafbwyntiau’r flwyddyn.
· Mae ecodyfi yn chwarae rhan bwysig yn rhaglen Cymunedau yn Gyntaf Bro Ddyfi yn ogystal â’r broses strategaeth gymunedol ym Mhowys. Rydym yn gwneud ein gorau i sicrhau na ddigwydd unrhyw ddyblygu gwaith.

· Mae ein gwefan yn dal i dyfu o ran ei chynnwys ac ymweliadau, diolch i arbenigedd ac amynedd Cyberium a chyllid o raglen gymunedol Barclays.

5. Etholwyd yr aelodau a ganlyn i’r Bwrdd drwy bleidlais ar bapur:

· Powys: Aled Griffiths, Hugh D Jones, Gill Jones, Sioned Pugh
· Gwynedd: Paul Allen, Charles Arch, Marit Olsson, Nick Smyth 

· Ceredigion: Ursula Byrne, Nicola Dunkley, Guy Pargeter, Ellen ap Gwynn
6. Daeth y cyfarfod i ben am 8.15 ac yna cafwyd trafodaeth am waith ecodyfi, a arweiniwyd gan Teresa Walters, Tom O’Kane ac Andy Rowland. Daeth y pwyntiau canlynol i’r amlwg:
a) Ymatebodd Andy i gwestiwn ynglŷn â chostau ac argaeledd gwasanaethau rhyngrwyd cyflym Band Eang i fusnesau drwy ddweud mai’r cam cyntaf yw darbwyllo BT i uwchraddio’r cyfnewidfeydd ffôn er mwyn sicrhau bod ADSL ar gael.
b) Holodd Teresa prun a fyddai ffermwyr yn croesawu ymgyrch fasnach deg / cynnyrch lleol. Ategodd Aled y byddent – yn yr Eidal mae ysgolion yn mynnu cael cynnyrch lleol i’w plant. Nododd Charles na wneir dim i ddysgu a chefnogi ffermwyr i dyfu llysiau a bod angen eu harwain i dir newydd pan yn ymateb i ofynion y farchnad.

c) “ Ôl troed ecolegol”. Mae Gwynedd yn ardal brawf ar gyfer y fethodoleg yma, sy’n ceisio asesu ein heffaith ecolegol yn ôl hectarau sydd eu hangen fesul person. Mae’n debygol y bydd trefn debyg yn Nyffryn Dyfi. Nid oeddem wedi llwyddo i gael ein dynodi’n ardal brawf arall a byddai casglu data ar y raddfa fechan hon yn gofyn am lawer o fesur, monitro ac arolygu uniongyrchol. Hwyrach bod lle i gynnwys ysgolion mewn rhyw fath o archwiliad.

d) Awgrymwyd y byddai fforwm ar gyfer defnyddwyr cludiant cyhoeddus lleol yn gyfrwng i gyflwyno barn ac awgrymiadau gwybodus i ddarparwyr.
e) Llongyfarchodd Frances ac Arfon y staff am eu hymdrechion a’u llwyddiannau.

